
Description automatically generated]Gouvènman Florid onivo Eta ak onivo Lokal: SS.7.CG.3.8
Branch Egzekitif
LEKTI #2
Non: ________________________

Dat: _________________________


SS.7.CG.3.8 Eksplikasyon pou Kritè Referans 2: Elèv yo pral konpare ak diferansye otorite egzekitif onivo lokal, eta, ak nasyonal.






Wòl branch egzekitif la se asire yo respekte règ yo ak lwa yo pou garanti pwoteksyon ak sekirite sitwayen yo. Responsablite pou fè respekte lwa yo nesesè onivo lokal, eta, ak nasyonal.
Prezidan an se chèf branch egzekitif la onivo nasyonal. Prezidan an chwazi yon vis prezidan pou ranpli fonksyon yo avèk li. Prezidan yo ka egzèse sèlman de manda katran, alòske vis prezidan yo pa gen limit sou kantite manda yo gendwa egzèse nan wòl sa a. Prezidan an genyen sèten pouvwa, pami yo pouvwa veto, oswa rejte yon pwojè lwa (pwopozisyon lwa) branch lejislatif la te adopte. Branch egzekitif nasyonal la gen ladan 15 depatman ki nan nivo ministeryèl oswa kabinè. 
Gouvènè a se chèf branch egzekitif la onivo eta a. Gouvènè a chwazi yon gouvènè adjwen pou ranpli fonksyon yo avèk li. Nan Florid, gouvènè yo ka egzèse de manda 4 lane, alòske gouvènè adjwen yo pa gen limit sou kantite manda yo gendwa egzèse nan wòl sa a. Gouvènè a responsab pou l fè respekte lwa eta yo. Gouvènè a genyen sèten pouvwa, pami yo itilizasyon yon veto pasyèl, oswa rejte yon pati presi nan yon pwojè lwa asanble lejislatif eta a te adopte. Nan Florid, branch egzekitif eta a gen ladan tou twa depatman ki nan nivo ministeryèl oswa kabinè.
Gouvènman lokal yo gen yon estrikti ki diferan lè sa konsène fason yo jere yo. Gouvènman lokal yo gen ladan minisipalite yo, tankou vil yo, tivil yo, oswa vilaj yo, konte yo, ak distri lekòl yo Yon gouvènman lokal ka òganize nan twa fason: majistra-konsèy, konsèy-manadjè, ak komisyon.
Dabitid, estrikti majistra-konsèy la travay pi byen nan vil ki gran anpil oswa nan vil ki piti anpil yo. Nan estrikti sa a, se yon majistra ak yon konsèy minisipal ki eli k ap gouvène pèp la. 
Dabitid, estrikti konsèy-manadjè a travay pi byen nan vil ki gen tay mwayèn yo. Nan estrikti sa a, se yon manadjè vil k ap gouvène avèk yon konsèy ki eli. 
Estrikti komisyon an se estrikti yo itilize mwen souvan nan Etazini. Nan estrikti sa a, pa gen yon majistra, men gen yon konsèy komisè eli ki gouvène. Chak komisè reprezante yon zòn presi nan minisipalite a, konte a, oswa distri lekòl la epi li ka entèraji avèk depatman lokal yo tankou lapolis ak ponpye yo. 


kabinè - moun prezidan an oswa gouvènè a nonmen pou dirije depatman egzekitif yo nan gouvènman an ak pou aji kòm konseye ofisyèl.
konsèy minisipal vil - otorite gouvènman yon vil
komisè - yon manm otorite gouvènman yon vil, tivil, konte, oswa distri ki gen fonksyon espesyal (distri lekòl)
gouvènè - chèf gouvènman eta a
veto pasyèl - yon desizyon yon otorite egzekitif eta a tankou yon gouvènè pran pou rejte yon pati presi nan yon pwojè lwa oswa lwa branch lejislatif la adopte
gouvènman lokal - gouvènman yon minisipalite (vil, tivil, oswa vilaj), konte, oswa distri ki gen fonksyon espesyal yo (distri lekòl yo)
majistra - chèf gouvènman yon vil oswa yo tivil
prezidan - chèf branch egzekitif la
asanble lejislatif eta - branch lejislatif gouvènman eta a
veto - yon desizyon yon otorite egzekitif tankou yon prezidan oswa yon gouvènè pran pou rejte yon lwa branch lejislatif la adopte





Civics360			©Enstiti Lou Frey 2023 Tout Dwa Rezève			Sant Kolektif pou Sitwayènte nan Florid
image1.png




image2.png




